
COLEGAU’N CYDWEITHIO YN 
YSTOD CYFNODAU ANODD

Rydym ar hyn o bryd yng nghanol cyfnod anodd 
argyfwng Covid19 ac wedi gweld newidiadau 
digynsail i bob agwedd o’n bywydau, yn bersonol ac 
yn broffesiynol. 

Yn y cyd-destun hwn, rydym yn awyddus i rannu 
manylion y straeon newyddion da sy’n digwydd yng 
nghymunedau colegau addysg bellach ledled Cymru.

Mae #ColegCyson yn gyfle i dynnu sylw at y gwaith 
eithriadol sy’n digwydd ac sy’n debygol o barhau yn 
ystod yr wythnosau a’r misoedd nesaf, ac i ddathlu’r 
unigolion ysbrydoledig sy’n tynnu at ei gilydd yn 
ystod yr adeg anodd hon.

“Mae #ColegCyson yn ffordd i ni ar y cyd 
ddogfennu a hyrwyddo’r gweithredoedd 
cadarnhaol sy’n digwydd yn ystod cyfnod 
digynsail ac anodd dros ben, sy’n effeithio ar 
bob rhan o’n cymdeithas. 

Rydym yn falch iawn o weld yr ymdrechion 
y mae colegau yn eu gwneud i sicrhau bod 
dysgwyr yn medru parhau â’u hastudiaethau, 
gyda’r amhariad lleiaf posibl. Rydym hefyd 
yn cael ein hannog i weld y ffyrdd y mae 
colegau’n gweithio yn eu cymunedau lleol gan 
ddarparu cefnogaeth ymarferol i unigolion 
bregus, mentrau lleol a gwasanaethau rheng 
flaen.”

Iestyn Davies, Prif Weithredwr, ColegauCymru

#ColegCyson

Rhannwch straeon a chynnwys ar draws eich 
cyfryngau cymdeithasol wedi’u gysylltu â negeseuon 
allweddol #ColegCyson. Defnyddiwch yr hashnod 
a thagiwch ColegauCymru i’n helpu i fonitro’r 
ymgysylltiad.

Rydym wedi creu adnoddau a thempledi dwyieithog 
i’ch helpu i gychwyn yr ymgyrch ar unwaith. Dyma rai 
enghreifftiau o sut i’w defnyddio:

